
15. பிறன் இல் விழையாமை

(பிறர் மனைவியிடம் ஆசையை வைக்காமல் இருப்பது) பிறன்பொருளாள்-பெட்டு ஒழுகும் பேதைமை ஞாலத்து அறம், பொருள், கண்டார்கண்இல், 14  பிறனொருவனுடைய மனைவியிடம் காம இச்சை கொண்டு அலைகிற மூடத்தனம் இல்லற ஒழுக்கத்தை அறிந்தவர்களிடம் இருக்காது.

அறன்கடை நின்றாருள் எல்லாம், பிறன்கடை நின்றாரின், பேதையார் இல். 142 இல்லற ஒழுக்கத்தில் தவறுகிறவர் எல்லாரிலும் பிறனொருவனுடைய மனைவியிடம் ஆசைப்பட்டு, அவன் வீட்டுக்குப் போகிறவனை விட மூடன் வேறு யாரும் இல்லை.

விளிந்தாரின் வேறு அல்லர் மன்ற-தெளிந்தார் இல் தீமை புரிந்து ஒழுகுவார். 143 தன்னிடம் மிகவும் நம்பிக்கை வைத்திருப்பவனின் மனைவியிடம் காமம் கொண்டு தீமையைச் செய்கிறவன் செத்த பிணத்தைப் போன்றவனே.

எனைத்துணையர்ஆயினும் என்னாம்-தினைத்துணையும் தேரான், பிறன் இல் புகல்? 144 சிறிதும் எண்ணிப் பாராமல், பிறனொருவனின் மனைவியிடம் காமம் கொண்டு, அந்த வீட்டுக்குள் நுழைகிறவன், எப்படிப்பட்ட பெருமை வாய்ந்தவன் ஆனாலும் என்ன பயன்? (கெளரவம் போய் விடும்.). “எளிது’ என இல் இறப்பான் எய்தும்-எஞ் ஞான்றும் விளியாது நிற்கும் பழி. - 145 சுலபம் என்று எண்ணி, பிறனொருவனுடைய மனைவியிடம் ஒழுக்கம் தவறிச்செல்கிறவன் எப்பொழுதும் நீங்காத பழியை அடைவான்.

